
` Teipi ena e etsetsoa ’Muso oa Molimo, joaloka ha ke e
neela Moena Lee Vayle bakeng sa buka. Moena Lee Vayle

o nkopile, mona ka pela Moena Mercier, ho_ho fana ka lipono
tse ling tsa pele. Ehlile, lipono li ne li^ke^ho^E ’ngoe ea
lintho tsa pele tseo ke li hopolang, ke lipono, tse fihlang.
Lipono li hlaha ka linako tsohle. Empa ke ka mora ts’okoloho
ea ka moo ke nahanang u ne u thahasella, Moena Vayle.

2 Che, kea hopola, ka mora’ hoba ke hlomamisoe kerekeng,
kereke ea Baptise, ke Ngaka Roy Davis, mona Seterateng sa
Watt mono Jeffersonville, moo kereke e ne e le teng mehleng
eo. Ke hopola pono e le ’ngoe e tsoileng ka mahetla, e se le
liveke tse ’maloa ka mora’^e ka ba^Nka re, matsatsi a
’maloa ka mora hlomamiso ea ka. Ke ne ke^ka bona pono ea
monnamoholo ea robetseng kokelong, ea na a hatisitsoe. E le
monna oa bammala. ’Me a folisoa hang-hang, hoo, e bileng ea
tsosa pherekano. ’Me a ema liphateng a ba a itsamaela.

3 ’Me matsatsi a mabeli, matsatsi a ka bang mabeli, ka
morao ho moo, ke ne ke khaola lits’ebeletso, tsa melato e sa
lefshoang New Albany, metsi, le gase, le_le melato ea
motlakase. ’Me ea^Ke ne ke thabile haholo! Nako le nako ha
ke fumana ntlo ea khale, ke kene ke rapele, le a tseba, moo ho
seng motho ea lulang teng.

4 ’Me ke sa hopola ke phetela Mongh. Johnny Potts, ea
ntseng a phela kajeno. O atametse koana, kea kholoa, ho
mashome a supileng kapa lilemong tse mashome a robeli. E ne
e ’mali oa khale oa limetara. ’Me mohlang ba ne ba mo tlositse
ho baleng limetara, ’me ba ’meile setulong, ho amohela
litletlebo le lintho, ha u kena monyako, le mehala ea
lits’ebeletso. ’Me ke ne ke ’molella seo Morena a mponts’itseng
sona. ’Me eena, hang ka nako, o ne a thonaka limetara tse
’maloa tse lahlehileng tseo motho ea tloaelehileng a neng a sa li
fumana. ’Me mona, o_o ne a bolella, monna^

5 Etsoe, ke ne ke bone pampiring, moo ba beileng kariki ea
khale^Mehleng eo, ho ne ho qhanehoa lipere tse peli, ’me li
thota matlakala le lithole, tseleng. Ho ena le monnamoholo oa
bammala ea bitsoang Mongh. Edward J. Merrell. A lula
nomorong ea sekete le makholo a mabeli Clark Street mane New
Albany. ’Me o ne a thutsoe ke batho ba babeli ba basoeu, e le
ngoanana e mosoeu le e_le moshanyana, ba palame koloi. ’Me a
lahleheloa ke taolo ea koloi, a mo pshatlella lebiling la kariki. ’Me
ea roba masapo ’ohle a ’mele oa hae, mohlomong, ’me le karolong
ea sefuba sa hae, haholo-holo. Ea tsoenyetsa mokokotlo oa hae ea
o nts’a malulong. ’Me ba mo kentse kokelong, a le mobe haholo.

6 ’Me Mongh. Potts, ha a feta hara e_e kokelo mono New
Albany, o ne o ’moleletse hore Morena o a nts’ebelisa. Eaba o
romela ho ’na, ho tla mo rapella. ’Me hang-hang, ka nahana,
“Ke monna eo ke ’moneng ponong ena.”
7 Ka baka leo, ke_ke batla ke ts’aba ho ea, hoba e ne e le ea ka
ea tsa pele, le a bona, ho ea ka mokhoa oo. Ka baka leo, empa,
leha ho le joalo, ka ea ’me ka tsamaea le motsoalle oa ka, ea na a
sa tsoa sokoloha, moshanyana oa Lefora ea bitsoang George
DeArk. ’Me ke sa tsoa mo tataisetsa ho Kreste. ’Me ra nyoloha.
’Me ka re, “Joale, Moena George, ke_ke_ke batla u hopole.
Lintho tsena tse ntlhahelang, ha ke li utloisise. Empa, u hopole,
monna enoa o tla fola. ’Me hoba a fole, ho na le^Nke ke ka mo
rapella pele batho ba babeli ba basoeu ba ema lehlakoreng lane la
bethe, hoba ke tlamehile ho e etsa kamoo ke e bonts’itsoeng.”
8 ’Me ka kena e_e kokelong ’me ka kopa Mongh. Merrell. ’Me
ka kena ka mono, ’me mosali oa hae a mpolella hoba o kula
hampe-mpe. ’Me a sa khone le ho sisinyeha hobane diekeserei li
ne li bonts’i tse masapo a mang a hae a ne a robetse hantle pela
lets’oafo. ’Me hola a sisinyeha, khele, ho ne ho tla, ho ka phunya
mats’oafo a hae ’me a dutle mali ho isa lefung. ’Me a le mobe
haholo. ’Me mali a ne a lutla hanyenyane ’metsong oa hae, le
joalo-joalo, hoba a ne a tsoa mali molomong. A se a robetse mono
matsatsi a ka bang mabeli. ’Me monna, nakong eo, a batla a le
mashome a ts’eletseng le metso e mehlano, kea kholoa, mashome
a ts’eletseng kapa mashome a ts’eletseng le maetso e mehlano.
Monna ea holileng; litelu tsa hae, li le telele, li se li soeufetse. Le
moriri oa hae o le moputsoa.
9 ’Me ka kena ka bolella monna enoa, le hona, pono eo ke
bonts’itsoeng ke Morena. ’Me ha kena mohlankanyana, ea mo
thutseng. ’Me ka khumama fats’e ho mo rapella. ’Me hang-
hang, monna enoa a hoeletsa, ho re, “Ke folile,” ’me a qhoma.
’Me mosali oa hae, a leka ho mo ts’oara le ho mo khutlisetsa,
betheng. Eaba e mong oa basebeletsi o a tla, a leka ho mo
hatella betheng. ’Me a tlola betheng, a hla a etsa moferefere.
’Me ka ea ho^ka re ho Moena George^
10 Eaba e mong oa masistere, e ne e le kokelo ea Katolike, a
kena a re ke tla lokela ho tsoa ka mono, ka baka la ho
hlahafatsa monna eo. Hobane, a ne a ts’oeroe ke feberu, e ka
etsang lekholo le metso e mene. ’Me ntho e makatsang, eitse ha
ba mo khutlisetsa ka hare; e_e moprista, sebaka, le lingaka tse
ling tsa mo kenya ka hare, tsa mo khutlisetsa betheng, hoba o
na a ntse a apara liaparo tsa hae. ’Me eitse ha ba mo nka
mocheso, keha a se na mocheso ho hang.
11 Joale, ho na le batho ba bangata ba phelang kajeno, ba
boneng pono, ho e bona e etsahala, kapa ba tsebang ka eona.
12 ’Me ka tsoa le ho ema holima litepisi, le ho re ho Moena
George, “Joale, u hlokomele. O tla be a apere baki e sootho le

katiba ea sepako. O tla theoha ka litepisi tsena hantle,
metsotsong e ’maloa.” ’Me ehlile a etsa joalo. A tsoa hantle ’me
a theoha.
13 ’Me mohlomong e_e_e bosiu ka mora moo, Morena a boela
a hlaha ho ’na, hoseng ho hong, ha letsatsi le se le tla chaba, le
ho mponts’a mosali ea holofetseng ka mokhoa o nyarosang, ea
na a tla fola. Ka baka leo ka re, “Che, ke tla_ke tla fumana
moo a leng teng mohlomong.”
14 ’Me ka baka leo ka theoha ’me ke ne ke koala metsi, holimo
koana, kea kholoa e ne e le teng, kae-kae seterateng sa Eighth
mono New Albany. ’Me ke na le^E ne e le mekato e ’meli,
’me ka ts’oha hore e se be ke koetse mahlakore a mabeli.
Lehlakoreng le leng, batho ba ne ba tsoile; ’me lehlakoreng le
leng, batho ba le teng. Ka baka leo ka ea lehlakoreng leo ho
nang le_le batho, ba lulang teng. ’Me ka kokota monyako. ’Me
e le e_e_e batho ba futsanehileng haholo. ’Me ngoanana a
motle haholo, e mocha a tla monyako, a mpa a apere ka
bofutsana. ’Me a_a re, “U batla’ng?”

Ka re, “Na u ka sheba metsi, hore na a koetsoe?”
15 ’Me a re, “E, monghali.” ’Me a tsamaea. A re, “Che, metsi a
nts’a tsoa.”

Ka re, “Kea leboha.”
16 ’Me ’me oa hae, a robetse betheng, lebitso la hae e le Mof.
Mary Der Ohanian. ’Me e le moArmenia. Moshanyana oa hae e le
’mapala morao, kea kholoa, mono sehlopheng sa New Albany, sa
beisebolo. ’Me ’ena, morali oa hae, a le sekolong se phahameng.
Lebitso la hae e le Dorothy. ’Me a re^Dorothy o re ho ’na, “Ha
se uena monna eo oa Molimo ea entseng pholiso eo mona sepatala,
tsatsi le leng? ’Me o batla ho bua le uena?” ’Me ka kena ka hare.
17 ’Me a mpolella hobane o ne a robetse, a holofetse. ’Me esale
a holofala, a le betheng, lilemo tse leshome le metso e supileng,
ho tloha tsoalong ea ngoanana enoa. ’Me ka hona ngoana a le
lilemo tse leshome le metso e supileng. ’Me ka baka leo ka
’molella hore^A re, “Na ke uena monna eo oa Molimo ea
folisitseng monna eo?”
18 Ka re, “Che, mofumahali. Ha ke mofolisi. Ke mpa_ke mpa
ke rapeletse e_e monna ea kulang, ’me ke bonts’itsoe ke Ntho e
’ngoe e mpoleletseng.” Ke ne ke sa tsebe hore ke e bitse eng;
pono, kapa eng. Ke sa tsebe hore e ne e le eng, le joale. Ke le
moshanyana feela, ke sa nyala le ntho tsohle. ’Me ka baka leo
ho ena le^E_e mofumahali enoa a nkopa thapelo, bakeng sa
hae. ’Me ka re ho ’ena, “E re ke rapele, pele, ’me ha Molimo a
ka mponts’a ho khutla.”
19 ’Me eitse ha ke tsoa ho ea rapela^Ka nka Moena George.
Ka re, “Ke mosali eo ke_ke ne ke u bolella hore ke rapetse ka
’ena. Ke a tseba hore ke ’ena mosali eo. Tsamaea le ’na.”

20 ’Me ra nyolohela mono ho_ho rapela. ’Me ka hona
ngoanana enoa ea lilemo tse leshome le metso e supileng,
ehlile, ’na ke le moshanyana feela. ’Me o ne a ena le khaitseli,
ekaba lilemo tse ts’eletseng, lilemo tse robeli, ntho e kang eo.
’Me ho ne ho ena le sefate sa Kresemose, e le ka mora
Kresemose hantle, se eme ka tlung. ’Me ba potela ka mora
sefate sena sa Kresemose, ho nts’eha. “Ho folisa ’me oa bona.”
Ka ’molella hore Morena o tla mo folisa. ’Me ka^’Na le
Moena George ra khumama fats’e ho rapela.
21 ’Me eitse ha ke qalella ho rapela, che, Lengeloi leo ke le
bonang, Leo le le bonang sets’oants’ong, ka Le bona le leketlile
holim’a bethe. Che, ka isa letsoho ’me ka ts’oara letsoho la hae.
Ka re, “Mof. Ohanian.” Joale, o lula New Albany hona joale,
’ena le monna oa hae, lelapa. ’Me ka re, “Mof. Ohanian.
Morena Jesu o nthomile, le ho mpolella pele ke tla, hore, ke u
rapelle, ’me u ne u ‘tla fola.’ Ema ka maoto a hao, ’mme u fole,
ka Lebitso la Jesu.” Maoto a hae a ne a futahane tlasa hae.
’Ena, a beile Bibele ea hae ea Arminiane pelong ea hae, a
qalella ho tsamaela ’nqa lehlakoreng la bethe. ’Me eitse ha a
etsa joalo, a^
22 Eaba Satane o bua le ’na, ho re, “Ha u ka mo lumella ho
tsamaea fulurung eo, o tla robeha molala, holima bethe e
phahameng hakaalo.” Ka ka ka ts’aba motsotso o se mokae.
23 ’Me esale ke tseba hore ha lipono tseo, ke sa tsebe e ne e le
eng mohlang oo, a mpolella li lokile kamehla. Ka baka leo ka
tsoela pele, leha ho le joalo, ka mo lumella ho tsoa betheng. ’Me
Molimo ke paki ea ka, hang feela ha a tsamaea, a tlola betheng,
meomo e ’meli eo ea hae ea otloloha. Morali oa hae a hoeletsa,
a hlotha moriri oa hae, le ho mathela ka ntle seterateng, a
hoeletsa haholo ka moo a ka khonang. Baahisane ba hlaha ka
makhalo ’ohle. ’Me ke eo, khetlo la pele ka lilemo tse leshome
le metso e supileng, a tsamaea ka phaposing eo, a rorisa
Molimo. Ka tsamaea, hang-hang, ho tloha mono.
24 Hamorao, ka tsebana le ngoanana enoa, ’me ka tsamaea le
’ena. Hobane, taba ena ha ea lokela ho ngoloa, empa ke ile
tsamaisana le ngoanana enoa.
25 E se khale ka morao ho moo, liveke tse ’maloa, ke ne ke le
ka tlung ea ’me, mantsiboea a mang. ’Me ke ntse ke rapela,
tsatsing leo, ’me ke_ke ho bonahala ke sa khone feela ho
phunyeletsa feela, ho ea_ho ea_ea tlholong thapelong ea ka.
’Me ka nahana, ke tla lula feela kahohle^le a tseba, ho
tsoelapele ho ea betheng. Ke ne ke lula hae, mehleng eo. Me ka
hona ka kena ka_ka phaposing, ho_ho rapela. ’Me ka^e
batla e le hora ea pele mesong, kea kholoa. ’Me ka_ka rapela.
26 ’Me, hang-hang, ka sheba. ’Me, mama, o ne a tloaetse ho
nka liaparo tsa hae, a li bokelle setulong, le a tseba. Re
futsanehile haholo. Ka sheba, Ntho e ’ngoe e ts’oeu ea tla ho

’na, ’me ka nahana hore ke shebile setulo seo sa liaparo. Empa
E ne e le Lengeloi leo la Morena, ntho eo_ntho eo Leru, le a
tseba. ’Me La tla moo ke ne ke le teng.
27 ’Me ke_ke ne ke eme ka phaposing, e nyenyane, seo re se
bitsang ntlo ea “shotgun,” e nyenyane, ntlo e tsepameng, e-na
le liphaposi tse peli. ’Me e-na le Waynescoating e khubelu
mona bakeng sa lehlakore, le a bona. Ho e-na le bethenyana ea
ts’epe lehlakoreng la ka le letona. Mosali ea hloho e ts’oana o
na a eme pel’a^Phaposi e ’ngoe e ne e tsoela kokoiseng. A
eme pel’a lemati leo la kokoise, a ntse a lla. Ho e-na le ntate ea
emeng haufi le ’na, ’me a ntliselitse lesea, ntho e ’ngoe e ne ntse
e robetse sefubeng sa lona se se nyenyane. ’Me le leng, leoto la
lona le lets’ehali, le ne le sothahane, ho fihlela le its’etlehile ka
’mele oa lona. ’Me leoto le letona, le sothehetse nqa e sele.
Liphaka tseo bobeli li sothahane, le tsona, li its’etlehile ka
’mele oa lona. ’Me mejana oa lona o sothehile o ts’ophahane ho
fihlela holimo mona molaleng oa lona. ’Me ka ipotsa, “Hoo ho
bolela’ng?” ’Me ka sheba, ho le lets’ehali la ka, ho lutse
mosalimoholo, a rola ligalase tsa hae, le ho li hlakola likeleli
kapa ntho e ligalaseng. Ka ho le letona, holima bethe e khubelu
e menoang, e neng e ts’oana le setulo, ho lutse moshanyana e
mocha, ea moriri o mosehla o rarehileng, a shebile ka ntle ka
fesetere.
28 ’Me ka sheba, ho ne ho eme hojana koana letsohong la ka le
letona, ho eme ka hara^Lengeloi leo la Morena. ’Me A re ho
’na, “Na lesea lee le ka phela?”

Ka re, “Monghali, ha ke tsebe.”
A re, “Le behe matsoho a hao holimo. Le tla phela.”

29 ’Me ka_ka etsa joalo. ’Me lesea le ile la tlolela fats’e, ho
tsoa mono^ho tsoa liphakeng tsa ntate. ’Me leotoana le
letona, la ts’opholoha, le lehlakore le letona la ts’opholoha, le
sephaka se setona sa ts’opholoha. La boela la tsamaea, ’me
lahlakore le leng la ts’opholoha, ’mele, karolo e hare ea
ts’opholoha. ’Me la kenya letsohonyana la lona ka hara la ka, le
ho re, “Moena Branham, ke folile ka ho phethahala.” Lesea leo
le ne le apere dikhafarolo tse bolou tsa foroberi, kapa liofarolo,
liofaroli tse nyenyane tse nang le sefuba. ’Me le e-na le moriri o
mosootho, le molongoana, o monyenyane, o mosesane.
30 ’Me Lengeloi la Morena la mpolella hore Le ne ne nkisa
sebakeng se seng. ’Me ka hapuoa ka isoa hole. ’Me la mpea pela
sets’a sa khale sa mabitla, le ho mponts’a lipalo tse holim’a
lejoe la lebitla, pel’a kereke. ’Me A re, “Sebaka sena e tla ba
sona seo u supisang tsela.”
31 La nkisa sebakeng se seng. ’Me ho e-na le^eka e ne e le
torotsoana, e ka bang le mabenkele a mabeli ka hara eona. ’Me
le leng le le lesehla ka pele, liboto tse ts’ehla maboteng. ’Me ka
nyolohela mono, kapa ho ema mono. ’Me ha tsoa

monnamoholo, a apere baki e bolou ea foroberi, kapa baki e
bolou ea bokhate le liofarolo tse bolou, a roetse kepese e ts’ehla
ea foroberi. A e-na le litelu tse kholo, tse ts’oeu.

A re, “U tla u bonts’a tsela.”
32 ’Me khetlo le latelang ha ke re pha, ka ipona ke tsamaea ke
kena phaposing, ke latetse mosali e mocha ea batlang a le
’mele. ’Me eitse ha ke kena monyako, litlhaku tsa pampiri e
leboteng li ne li le khubelu. Holimo holim’a lemati ho e-na le
lets’oao, “Molimo a hlohonolofatse lelapa la rona.” Ho na le
bethe e kholo, ea khale, ea koporo e emeng ka ho le letona la
ka. Le kitifa ea setofo e emeng ka ho le lets’ehali. ’Me koana
khoneng, ho robetse ngoanana ea ka bang lilemo tse leshome le
metso e mehlano. ’Me a ts’oeroe ke polio kapa ntho e ’ngoe, e
neng e honyelitse leoto la hae le letona. ’Me leoto la hae le
sothehetse ka thoko, ’me le honyetse. ’Me eka_eka
moshanyana. Feela, a na le moriri o kang oa ngoanana, ’me a
na le_le melomo ea ngoanana e ts’oanang le pelo.

’Me A re ho ’na, “Na ngoanana eo a ka tsamaea?”
’Me ka re, “Monghali, ha ke tsebe.”

33 A re, “E-ea u behe matsoho a hao holima mpa ea hae.”
Nakong eo ke nahanne hore ke moshanyana, ehlile bo,
kahobane A itse ke behe matsoho a ka mpeng ea hae. Ka etsa
kamoo A mpoleletseng kateng.
34 ’Me ka utloa motho a re, “Ho bokoe Morena.” ’Me ka sheba
holimo. ’Me ha ke etsa joalo, ngoanana enoa o ne a tsoha. ’Me
eitse ha a tsoha, lipijama tseo a na a li apere, leoto la pijama ea
hae la nyoloha, ’me la bonts’a lengole le chitjana la ngoanana
’me e seng le likoto, le a tseba, le kang lengole la moshanyana.
Ka tseba hobane e ne e le ngoanana. ’Me o ne a apere lipijama.
’Me a tla, a tsamaela ho tla ho ’na, a ntse a kama moriri oa hae.
A le moriri o mosehla, a ntse a kama moriri oa hae.
35 Ngaoanana eo o lula Saleme, kajeno, o nyetsoe, ’me o na le
bana ba bararo kapa ba bane. ’Me ’me oa hae le ntate oa hae ba
sa le teng, le bona.
36 ’Me ka baka leo ka_ka_ka iphumana. ’Me ka utloa motho
a re, “Moena Branham^” Kapa, “Moena Bill! Oh, Moena
Bill!” ’Me mme oa ka o ne a mpitsa. ’Me ka nahana. Ke tla
utloa e mong, ka mokhoa o mong. Ho tsoa ponong, u a tseba, u
batla u ts’erehane. ’Me ka re, “U batla’ng, ’me?” Ka phaposing
e ’ngoe, moo a ne a robetse teng.

’Me a re, “Ho na le motho ea kokotang lemating la hao.”
37 ’Me ka e utloa, “Moena Bill!” ’Me ka bula monyako. Ha
kena monna. Lebitso la hae e le John Emil. O lula Miami,
Florida, joale. ’Me a re, “Moena Bill, ha u sa nkhopola.”

Ka re, “Che. Ha ke kholoe ke hopola.”

38 Ho re, “U n’u nkolobeletse le lelapa la ka. Empa,” ho re,
“ka nka tsela e fosahetseng.” A re, “Ke bolaile monna, mona
nakoana e fetileng. Ho mo otla ka setebele sa ka, le ho mo roba
molala, ntoeng.” Ho re, “Ke lahlehetsoe ke e mong oa
bashanyana ba ka, e moholo.” Le ho re, “E monyenyane o
robetse hae, o a shoa hona joale.” Le ho re, “Ngaka ea motseng
mona e tsoa tloha, ’me e itse, ‘Ngoana o kenoe ke serame sa
mats’oafo a mabeli.’ ’Me o batla a sa khone le ho
phefumoloha.” Le ho re, “Ke_ke_ke_ke mpa^U mpile ua
fihla pelong ea ka. ’Me kea ipotsa hore u ke ke ua tla le ho mo
rapella.” Le ho re, “Joale, joaloka ha u tseba, ke motsoala
Graham Snelling.” Etsoe, Graham Snelling, Mor. Graham
Snelling joale, e ne e eso be moreri mehleng eo; moshanyana e
motle oa Mokreste. A re, “Ke motsoala oa ka. Ke tla ea mo
lata.” Ea neng a lula halofo ea maele hole le ’na, tlase motseng.
Le ho re, “Ke tla theoha ke e’o mo lata. ’Me na u tla nyoloha?”

Ka re, “E, Mongh. Emil, hang ha ke qetile ho apara liaparo
tsa ka.”

’Me ka hona a re, “Ke tla nka koloi ea ka, ke u palamise.”
Ka re, “Ho lokile.”

39 Ho re, “Hang ha ke fumana Graham. ’Me ke batla hore
lona kaofela le rapelle lesea.”

Ka re, “Ho lokile.”
40 Ka hona ka ea itokisa. ’Me ’me a re, “Bothata e ne e le
eng?”

Ka re, “Ho na le lesea le tla folisoa.”
’Me ka hona a re, “Le tla folisoa?”
’Me ka re, “E, ’me.”
’Me ka hona ka re, “Ke tla u bolella haholoanyane ka eona

ha ke khutla.”
41 Ka hona metsotsong e ’maloa, a kokota monyako, ’me
Moena Graham a ena le ’ena. Re ne re nyoloha mona, hoo re ho
tsebang e le jarete ea liketsoana joale, e ne e le Howard
Shipyard mehleng eo. Ka re, “Mongh. Emil, na u^U se u lula
kae joale?”

A re, “Holimo Utica.”
42 Ka re, “U lula tlung e nyenyane, hoo re ho bitsang
’shotgun’ ntlu e nyenyane ea phaposi tse peli.”

“E, monghali.”
“E holim’a leralla.”
“E, monghali,” a rialo.

43 Ka re, “E_e beiseboto ea hao mona e entsoe ka tongue-
and-groove, e ferefiloe ka bokhubelu.”

A re, “Ke ’nete.”

44 Ka re, “Lesea leo le robetse holim’a bethe ea ts’epe. ’Me ka
tlung, bonnyane, le na le para ea diofarolo tse bolou tsa foroberi.”

Ho re, “O li apere.”
45 ’Me ka re, “’Me lesea ke thaka le lesesane, le ka ba lilemo
tse tharo. ’Me hape o na le molomo o monyenyane, lipounama
tse ts’esane. ’Me o na le moriri o bosootho bo khanyang.”

A re, “Ke ’nete.”
46 Ka re, “Mof. Emil ke mosali ea hloho e ts’oana. ’Me ka
phaposing ena, le na le setulo se menoang le setulo se se
fubelu.”

A re, “Na u kile ua fihla moo, Moena Branham?”
Ka re, “Nakoaneng e fetileng.”
“Nakoaneng ea ho feta?” a rialo.
Ka re, “E.”
“Khele,” a rialo, “ha kea u bona.”

47 Ka re, “Che. E ne e le ka moea.” Ka re, “Mongh. Emil, u
nkutloile ke bolela, ha eba ke u kolobelitse, ka lintho tse
ntlhahelang. Hore ho tle ho^Ke bona lintho pele e etsahala.”
48 A re, “E. Ana ntho e joalo eo e u hlahetse, Moena
Branham?”
49 Ka re, “E. ’Me Mongh. Emil, sohle Se mpoleletseng seo, ha
se eso ho mpolelle leshano. Lesea la hao le tla fola ha ke fihla
mono.”
50 ’Me a emisa koloi, a itihela holima lebili, ho re, “Molimo,
nkhauhele. Nkhutlise, oho, Morena.” Le a bona? “’Me kea U
ts’episa, ho U phelela, matsatsi ’ohle a ho phela ha ka, ha eba
U il’o baballa bophelo ba lesea la ka.” ’Me mono a neela pelo
ea hae ho Kreste. Ra kena ka tlung, re thabile ka baka la hae,
moea o khutlisetsoang ho Kreste.
51 Ha re_ha re kena ka tlung, keha ntho tsohle li lutse kamoo
li ne li le kateng, feela mosalimoholo a le sieo mono. Ka
mafolofolo, ka roaleha, ka re, “Ntlisetse lesea.” ’Me lesea le se
le phela ka lenqenqe feela. Le a bona? Ho “ts’ophahana” hoo, e
ne le bophelo bo tsoileng ho lesea. Le ne le sothahane feela ho
fihla mona, ’metso oa lona o monyenyane. ’Me ka re, “Ntlisetse
lesea.” Ke sa emele pono ho phethahala.”
52 Moena Vayle, ha pampiri ena e ne e loketse ho robala
mona, nke ke ka bua lentsoe pele pampiri eo e robetse mono. U
a bona? E lokela ho ba ka mokhoa oo E mponts’itseng.
53 Ka hoo ka re, “Ntlisetse lesea.” ’Me ntate a ntlisetsa lesea, ’me
ka le rapella. A mpefala le ho feta. Ka baka leo ka nahana, “Joale
ntho e ’ngoe^” A felloa ke phefumoloho ka botlalo, ’me ba
tlameha ho loana le ho tsukutla, le ntho eohle, ho busetsa
phefumoloho ho ’ena. Ka nahana, “Joale, ho na le ntho e phoso.”

54 ’Me ha etsahala hore ke nahane, “Mosalimoholo eo o kae?”
Hoo ho ne ho eso ho fihle mono.
55 Ka baka leo ba nka lesea la bona, ba le robatsa fats’e. Ba
ne ba kenya dintho tlasa nko ea lona, ntho e ’ngoe le e ’ngoe, le
ntse le lla. ’Me a hoelelitse, a habea, le ntho e ’ngoe le e ’ngoe.
Empa lesea le se le phefumoloha feela_feela ka lenqenqe.
56 Ka nahana, “Che, ka baka la_la bothoto ba ka, ke
sebelisitse pono ea Molimo ka phoso, hoba ke sa E emela, ka ho
roaleha ho feta tekanyo.”
57 Ka sena, u ka bona, Moena Vayle, hobaneng ke ema. Ha ke
tsotelle ke mang ea mpolellang. Ke u rata joalo ka moena oa
ka. Moena, u se ke ua leka le ka mohla, ho mpolella ho etsa
ntho, ha ke_ha ke utloa hore ke_ke na le thato ea Morena. U a
bona? Ho sa tsotelehe e shebahala hantle hakakang ka
lehlakoreng le leng, ke tla Mo emela. U a bona? Le_le hona
ka_ka ithuta thuto hona mona, lilemong tse ngata, ngata,
ngata tse fetileng; le ho etsa hantle seo A se buang, le ho se e
etse pele A re e loketse ho etsoa.
58 Lesea le ne le loanela phefumoloho. Joale, nke ke ka ba
bolella seo ke se entseng, empa ka lokela ho ema. Ka nahana,
“Mohlomong mohau o tla e tlolisa mahlo holimo, ’me A
ntsoarele.” Che, ka tloha, ka lula fats’e.
59 Ba loanela bophelo ba lesea ho fihlela ho ela. Ha letsatsi le
qala le chaba, ba nahana hore lesea le ka ikela motsotso ofe
feela. Che, ka lula mono. ’Me ba ’na ba mpotsa, “Moena
Branham, re ts’oanela ho etsa’ng?” Kapa, “Moena Bill,” ba ne
ba mpitsa joalo, “ke ts’oanetse ho etsa’ng?”
60 Ka re, “Ha ke tsebe.” Le a bona? Ka lula mono, hloho e
iname, ke ntse ke re, “Morena, nts’oarele hle.”
61 Che, eaba letsatsi lea chaba. Moena Graham Snelling a
lokela ho ea mosebetsing. Ka hona Mongh. Emil a loketse ho
mo isa, ’me ka tseba hore ke tlameha ho tsamaea tlung eo.
62 ’Me, leha ho le joalo, Moena Graham o ne a loketse a be a
lutse mono, hoba o na le moriri o mosehla, o raraneng, kamoo
le tsebang. O ne a tlamehile ho lula setulong sena se menoang.
Ka hona ke lutse moo Moena Graham a n’a tlamehile ho lula
teng, empa mosali ea holileng o ne a le sieo mono. ’Me ha ho
mosali ea holileng sebakeng seo. Ka hona ka lula mono. ’Me ka
baka leo Mongh. Emil a apara baki ea hae.
63 Eaba kea tseba, ha Moena Graham a ka tsamaea, ho thata
ho bolela mohla a tla khutla. Le a bona? ’Me ka tseba, leha
mosali eo a ka fihla, joale Moena Graham o tla be a le sieo. Ka
hona le bona maemo a ke ne ke le ho ’ona.
64 ’Me ka hona Mongh. Emil a re, “Moena Branham, u batla
ho tsamaea?” Kapa, “Moena Bill, u batla ho ea hae? U batla ke
u ise hae?”



10  LENTSWE LE BUILWENG

65 Ka re, “Che, monghali, ke tla ema, ha u sa tsotelle.” Ke ne
ke sa batle ho lula ka tlung ka mono, e le lesea le ’me, le ’na,
hoba e ne e le batho ba bacha. Bona, monna, a batla a le lilemo
tse mashome a mabeli le metso e mehlano, kea kholoa. ’Me ke
batla le ’na ke batla ke le lilemong tseo. Ka re, “Che. Ke
feela_ke tla ema feela, ha u sa tsotelle.”

A re, “Ho itoketse, moena, Moena Bill.”
66 ’Me kahoo ’me a ntse a ea koana le koana, a habea, a leka
ho^a lla le ntho tsohle, le a tseba. ’Me lesea le se le mpefetse
ho feta. Le a bona? Eka, motsotso ofe feela, a ka kha moea oa
hae, ka tsela eo, ho re^[Moena Branham o etsa melumo e
phefumolohang hasesane_Mong.] Ke phetho, moea oa hae, o
neng o le ho lona. ’Me ho se letho^Ba se na peniselene le
lintho, mehleng eo, le a bona. Ka baka leo feela ba_feela ba
bea lipleistere holima bona, le lintho tse kang tseo. Empa lesea
le bile le eona matsatsi a ’maloa. ’Me le ne le ile, lea bona, kapa
le se le ikela.
67 ’Me, eaba, ke_ke lula mono. Ka nahana, “Khele, ha
Graham a ka tsamaea^” Graham a apara baki ea hae, a
qalella ho tsoa monyako.
68 ’Me a re ho mosali oa hae, a re, “Joale, re tla khutla,
motsotsong feela.”
69 Ka nahana, “Oho, Molimo, ebe ke tla lokela ho lula mona
lets’eare lohle, ’me mohlomong bosiu bohle, hape, u a bona, ke
emetse pono eo. Nka etsa’ng?”
70 ’Me ka sheba ka ntle ho fesetere. ’Me ea tlang a potela ka
ntlo, ha tla nkhono oa lesea. ’Me mono, ka tseba hamorao, e ne
e le nkhono. ’Me o ne a roetse ligalase. Ka nahana, “Ke ena,
Morena, ha_ha feela Graham a sa tsoe monyako.” Kahoo,
kamehla o ne a kena ka monyako o ka pele. Empa, ka mokhoa
o itseng, le bona ha ba tsebe, ho fihlela lena, empa a kena ka
monyako o ka morao, a kena ka kokoiseng, ntlo e nyenyane, ea
khale. ’Me a fihla monyako, morali oa hae a mathela mono ’me
a mo aka, erekaha e ne e le ’me oa morali, le a tseba, ’me a mo
aka. ’Me Moena Graham^

Eaba o re, “Na lesea le hlaphohetsoe?”
71 A re, “’Me, o a shoa.” ’Me a qalella ho bokolla joalo, le ’me
oa hae a lla.
72 Eaba kea nahana, “Ha hona ho ka tla sebetsa hantle, joale,
ha feela Graham a sa tsoe.”
73 ’Me ka ema. ’Me nke ke ka bua letho, le a bona, ho ema
feela. ’Me Moena Graham a potela. Ke eme hore a khone ho
lula. ’Me ’ena^’Me eo e ne e le oa leloko la hae, le a bona,
kahoo a qalella ho lla, le ’ena, ’me a lula fats’e sofeng moo a na
a ts’oanetse ho lula teng.

74 Ka nahana, “Joale, ha mofumahali ea holileng eo a ka tla
lula setulong se sefubelu!” Eaba ke ea monyako moo Mongh.
Emil a ne a eme teng, ka jase ea hae, ’me a itokisetsa ho tsoa.
Maemo a batang a leholimo, ho bata haholo. ’Me ka nahana^
’Me mofumahali ea holileng a lula setulong sena.
75 Le Graham a lula fats’e, ’me a inamisa hloho ea hae. ’Me
’me oa lesea, a bea letsoho la hae monyako, le ho qalella ho lla.
Pono hantle feela! Le mosali ea holileng a lula fats’e. ’Me
bakeng sa likeleli, hohle, ligalaseng tsa hae; kaha a tsoa
serameng, li tletse moholi. ’Me a nts’a ka lebokosaneng la hae
sakatuku, ’me, kapa leselanyana, le ho qallella ho phumula
ligalase tsena. [Moena Branham o thanya monoana oa hae
hang_Mong.] Moena, keha e le eona.
76 Ka bolella Mongh. Emil. Ka re, “Mongh. Emil, u sa nts’epa
joalo ka mohlanka oa Kreste?”

A re, “Ehlile bo, Moena Branham.”
77 Ka re, “Nka u bolella joale. Ke ile ka bua pele ho pono,
nakoana e fetileng, ke ka hona e sa etsahalang. Ha u sa ntse u
nts’epa, e-ea u ntlisetse lesea la hao.” Oho, banna! Ka bona
hore e ne e lokile, he, le a bona. “E-ea u ntlisetse lesea la hao.”
78 A re, “Ke tla etsa sohle seo u mpolellang ho se etsa, Moena
Bill. Nke ke ka ts’aba ho le nka.” Hobane, ha ba le nka, le ne le
khaoha, phefumoloho e le tlohele ka botlalo. A ntlisetsa lesea.
Ho le nanabela a le ts’oara matsohong a hae, a ntlisetsa lona, le
ho ema mono.
79 Ka bea letsoho la ka holim’a lona, le ho re, “Morena,
ts’oarela bothoto ba mohlanka oa Hao. U a bona? Ke buile pele
ho pono ea Hao. Empa joale ho ke ho tsejoe hobane U Molimo
oa maholimo le lefats’e.”
80 Ke pheto, ho rialo, lesea le le nyenyane la akha matsoho a
lona a mabeli la kopela ntat’a lona, la qalella ho hoeletsa le ho
lla, ho re, “Ntate, ke ikutloa ke phetse joale.” Le a bona?
81 Ka re, “Mongh. Emil, tlohela leseanyana leo. Ho tla feta
matsatsi a mararo pele e mo tlohela, hoba e nkile mehato e
meraro, ho ts’opholoha.”
82 Ka ea hae. Ka e pheta ka hara kereke ea ka. Ka re, “Ke a
khutla.” Mono e le ka Mantaha. Ka re, “Laboraro bosiu, pele
ho kereke, ke nyolohela mono.” E ne e le batho ba
futsanehileng, ’me ra ba etsetsa seroto sa likorosari, ho ba
isetsa. Kahoo ka re, “Ke batla le ee kaofela, ha ke ea mono. ’Me
le potele ka ntlo. ’Me e tla re ha ke fihla mono, moo ntlo eo e
leng teng, le hlokomele le bone hore lesea le ke ke la tsamaea le
parola fuluru, ka litetsoana tse entsoeng mona, kaha le ne le
ntse le noa lebese la chokolete kapa ntho e ’ngoe. Le a bona? Le
ho kenya letsoho la lona ho la ka, le ho bua mantsoe ana,
‘Moena Bill, ke folile ka ho phethahala.’ Leseanyana lena la
lilemo tse tharo. Hlokomelang le shebe hore ha e etsahale.”

83 Mosali oa ka joale, Meda, le pele re nyalana, ka hona a le
hara sehlopha seo. ’Me lori e tletseng ea tloha ’me ba potela ka
ntlu, u a bona, ho mpona ha ke kena ke khanna koloi ea khale
ea Mokhatlo oa Ts’ebeletso ea Sechaba eo ke ne ke ile ka eona
hae bosiung boo. Ke se na koloi. E tletse sekontiri ka morao, le
lintho, u a tseba, moo esale ke e hulanya letsatsi lohle, le ho
lokisa lintho. Ho khannela ka pele, ho emisa. Ho nyolohela
mathuleng; ka kokota monyako. ’Me ba se na ’mate fulurung ea
khale. Le ’me a tla a parola fuluru, le ho re, “Khele, ke Moena
Bill,” joalo. ’Me batho ba ne ba shebile ka lifesetere, nakong
eo, ho bona se tla etsahala.

84 ’Me khoneng ho bapala, moshanyana enoa, ka letsatsi la
boraro. Ka ema, ke sa bue letho. ’Me a tla, a tsamaea fulurung,
a kenya matsoho a hae ka hara a ka. Ka^O n’a nts’a noa
lebese la chokolete, litetsoana tsa hae, li le tjena ho fihla mono,
tse entsoeng ke lebese la chokolete. Ho kenya matsoho a hae ka
hara a ka, ho re, “Moena Bill, ke folile ka ho phethahala.” Heh!

85 Bosiu boo, ka kerekeng, ka e pheta. Ka re, “Ho na le
ngoanana ea holofetseng, kae-kae, ea hlokang.” Ka re,
“Phutheho, ha ke tsebe seo lintho tsena li se bolelang. Ha ke
khone ho le bolella.”

86 ’Me_’me ke sebetsa Ts’ebeletsong ea Sechaba. ’Me ke
hopola tsatsi le leng, e ka ba veke ka morao ho mono, ka
qalella ho tloha mohahong, ke tsoa. Mongh. Herb Scott, o lula
mona motseng hona joale, e ne e le mong’a ka. ’Me a re^Ka
theoha. A re, “Billy?”

Ka re, “U re’ng?”

Ho re, “Pele u tsamaea, ke ts’oere lengolo la hao mona.”

Ka re, “Ho lokile, Herbie. Ke tla le nka motsotsong feela.”

87 ’Me_’me ka kahoo tloha ho etsa mosebetsi o mong oa ka,
ke ne ke hlahloba. Kahoo ka tloha ho ea etsa mosebetsi o mong
oa ka. ’Me ha ke_ke etsa, ka hopola lengolo leo. Ka ea ka le
nka, ho le bula. Le ho re, “Mongh. Branham ea ratehang,” o a
bona, ho re, “lebitso la ka ke Nail. Ke Mof. Harold Nail. Re
lula tulong e bitsoang South Boston.” Le ho re, “Re
Mamethodise, ka tumelo. ’Me ke balile buka eo u e ngotseng, e
bitsoang Jesu Kreste Eena Maobane, Kajeno, Le KahosaFeleng,
lehlaselinyana. ’Me re ne re ts’oere ts’ebeletso ea thapelo ka
tlung ea ka, bosiu bo bong. ’Me re utloile hobane u na le
katleho, ho rapelleng bakuli.” Le ho re, “Ke na le morali ea
mahlomoleng, o lilemo li leshome le metso e mehlano,” ho re,
“ea ntseng a robetse liphateng tsa mahlomola. ’Me ka mokhoa
o itseng, ha ke khone ho e suthisa mohopolong oa ka, hore ke
lokela ho u kopa ho tla rapella ngoanana enoa. Na u ka etsa
hoo hohle? Oa hao ka bots’epehi, Mof. Harold Nail, South
Boston, Indiana.”

Ka re, “U a tseba, ke ngoanana eo. Ke ’ena.”
88 Ka ea hae, ho bolella ’me oa ka, ho ba bolella ka eona. Ka
re, “Eo ke_eo ke eena ngoanana eo.” Eaba bosiu boo, ka
kerekeng, ka re ho kereke. Ka re, “Ke sena se_se_se sebaka
seo.” Ka re, “Ho na le motho ea tsebang moo South Boston e
leng teng?”
89 ’Me Moena George Wright, bohle le a mo tseba, a re,
“Moena Branham, e^Ke a kholoa e tlase Boroa.”
90 Kahoo letsatsi le hlahlamang, metsoalle ea ka e ’meli, le
mosali oa ka, ea leng teng joale, le monna le mosali ba tsoang
Texas. Bona, lebitso la bona e le Brace, Ad Brace. O lula tlase
mona joale, tlasa Milltown, sehoai. E ne e le sehoai sa likhomo
holimo koana Bophirimela. ’Me a fallela mona ho ba haufi le
kereke. ’Me ke ne ke rapelle mosali oa hae, ’me o ne a folisoe
maemo a lefuba. ’Me ka hona a batla ho bona ha taba ena e
etsahala. Ka re, “U tsamaee le ’na, ’me u bone hore ha e
etsahale ka tsela ena hantle.” Kahoo mosali o ne a eso ho bone
pono, Mof._Mof. Brace. Kahoo mosali oa ka a tsamaea le ’na.
Le Moena Jim Wisehart, moholo oa khale, o a hopola, kereke
mono, motikone oa khale, a batla ho e bona. Ke na le roadster e
nyanyane, ea khale mehleng eo, ’me ka ba qhobela bohle ka
mono.
91 ’Me ra theohela tlase New Albany. ’Me ka fumana lets’oao
lena, ’me ka fumana, hore e ne e se South Boston. E ne e le
New Boston. Kahoo ke sa tsebe ke lebe kae, ka hona ka
khutlela Jeffersonville ’me ka botsa motho e mong. ’Me motho
e mong a kena posong, ba re, “South Boston e holima
Henryville.”
92 Ka hona ka_ka nyolohela Henryville, ’me ka botsa mono.
’Me ba re, “Thinya u kene tseleng ena. E ka ba limaele tse
leshome le metso e mehlano, morao holim’a lihlaba tsena
mona, u fumana tulonyana e nyenyane. U hlokomele, u tla e
fosa,” ho re, “hoba e le levenkele le le leng to. ’Me levenkele le
na le poso, ntho tsohle, ho lona. South Boston, ka nqane ho
lihlaba tsena.” Ho na le liakere tse likete tse leshome le metso e
supileng tsa lihlaba mono, u a bona. ’Me ena e ka morao ho
sona, maralleng mono.
93 Kahoo ra tsoela pele, re ntse ra qhoba joalo. ’Me hang-
hang, ka ikutloa ka mokhoa o makatsang. Ka mora ho khanna,
limaele tse hlano kapa tse ts’eletseng, ka ikutloa ka mokhoa o
makatsang ruri. Ka re, “Ha ke tsebe.”

Ba re, “Molato ke’ng?”
94 Ka re, “Ke lumela hore_hore Eo ea buang le ’na, o batla ho
bua le ’na, ka hona ke tla lokela ho tsoa koloing.”
95 Ka hona ka tsoa koloing. ’Me basali ba lutse holim’a basali,
u a tseba, le ntho eohle, roadster e nyenyane eo ea khale. ’Me

ka tsoa koloing, le ho potela ka mora koloi. ’Me ka inamisa
hloho ea ka, ho bea leoto la ka bampareng, ka mora koloi. ’Me
ka re, “Ntate ea maholimong, U batla mohlanka oa Hao a tsebe
eng?” ’Me ka rapela. Ha se ke ha etsahala letho. Ka ema
metsotso e ’maloa. ’Me ka nahana, “Che, U^” Ka tloaelo moo
lets’oele le leng teng le lintho tse joalo, ke lokela ho ba mong.
’Me ka hona ka ema metsotso e ’maloa.
96 ’Me ha etsahala hore maikutlo a ka a huloe, ho sheba
koana. Ha etsahala ke nahane, “Be, sheba mona, kereke ena ea
khale ke eo tlase mona.” ’Me ha eba u kile ua^Ke kereke ea
Bunker Hill. ’Me ka sheba ka lehlakoreng, Kereke ya Bokreste
ea Bunker Hill, ’me ho ena le majoe a mabitla sets’eng sa
mabitla, hantle ka pel’a kereke.
97 ’Me ka ea mono. Ka re, “Joale kaofela ha lona le ts’oere
litlhaku tseo.” Ke eso ho ka ke fihla naheng eo pele, bophelong
ba ka. Ke eso ho ka ke fihla holimo mono, kae kapa kae,
bophelong ba ka. ’Me ka re, “Nkang mabitso ao le lipalo ’me le
tle mona, ho bona ha e se oona a holim’a lejoe lena la lebitla.”
’Me ke eo mono, hantle feela. Ka re, “Ke eona. Re tseleng e
nepahetseng joale.” Ka re, “Leo e ne e le Lengeloi la Morena.”
U a bona, ke ne ke fetile pela eona hantle, ’me ke sa tsebe. Ka
hona, oh, O phethahetse.
98 ’Me ra khanna ho tsoela pele le pele. Ka kopana le monna
ka ho otloloha, ’me ka re, “Na u ka mpolella moo South Boston
e leng teng, monghali?”
99 A re, “Le tsamaele ho le letona le le lets’ehali,” le a tseba,
joalo. Eaba re tsoela pele ka ho tsamaea.
100 Ka mora nakoana, ra kena, ka lemoha, ka kena tulong e
nyenyane. ’Me e batla ena le motsana, joalo. ’Me ka_’me ka
sheba. Ka re, “Ke eona. Ke eona, hona mane.” Ka re, “Ho na
le^Mane, ke lane levenkele le lesehla ka pele.” Ka re, “Joale,
le shebe. Ho tla tsoa monna mono, ka liofarolo tse bolou,
foroberi e ts’oeu^kapa katiba e ts’ehla ea foroberi, ka litelu
tse ts’oeu, ’me o tla mpolella hore ke ee kae. Ha ho se joalo, ke
ralits’omo e moholo.”
101 ’Me ha ho le joalo bohle ba eme. ’Me_’me ka khanna, ho
nyolohela ka pel’a tulo eo. ’Me eitse ha ke nyoloha feela, ka
pele, ha tsoa monna ka sutu e bolou ea liofarolo, le katiba e
ts’ehla ea foroberi, le litelu ts’oeu. Eaba Mof. Brace o akheha
ka koloing, ho e bona e etsahala, joalo.

Ka re, “Monghali, u ts’oanetse ho mpolella moo Harold
Nail a leng teng.”

A re, “E, monghali.” Ho re, “Na le tsoa Boroa?”
Ka re, “E, monghali.”

102 Ho re, “U e fetile. E ka ba halofo ea maele tlase tseleng, u
thinye, tsela ea pele ka ho le lets’ehali. U nyolohe, ’me u tla

fumana moliko o moholo o mofubelu, ebe u thinya mono
molikong oo o mofubelu.” Ho re, “Ke ntlu ea bobeli ka ho le
letona la hao, ha u thinya u kena tseleng e kang ea maoto.”

Ka re, “E, monghali.”
A re, “Hobane’ng?”
Ka re, “O na le morali ea mahlomoleng. Na ha ho joalo?”
Ho re, “E, monghali. O na le eena.”

103 Ka re, “Morena o tlil’o mo folisa.” Eaba monnamoholo eo o
qalella ho lla. U a bona? O ne a sa tsebe. ’Me ka hona o ne a
kenyelelitsoe ponong. A sa tsebe se etsahalang.
104 Ka retoloha. Ea ka re boela re tsoseletsa Mof. Nail. Le ho
nyolohela mono, ho kena jareteng. Ho tsoa ka koloing, ho kena.
Ho nyolohela sebakeng se^u a tseba, sebakeng moo e ne e
eme teng. Eaba ho tla mosali ea ’mele monyako. Ka re, “Ke
eo.” U a bona?

’Me ka hona a re, “Le phela joang?”
’Me ka re, “U phela joang.” Ka re, “Ke_ke Moena Bill.”

105 “Oh,” a rialo, “Ke_ke_ke ile ka hopola hore u eena.” A re,
“U fumane lengolo la ka?”

Ka re, “E, mofumahali, ke le fumane.”
A re, “Ke Mof. Harold Nail.”

106 Ka re, “Che, ke thabetse ho u tseba, Mof. Nail. ’Me lena ke
lekhotlanyana le tlileng le ’na, ho rapella ngoanana oa hao.”

Ho re, “E.”
Ka re, “O mothating oa ho fola.”

107 A re, “Eng?” Eaba melomo ea hae e qala e thothomela. A
qalella ho lla.
108 Ka re, “E, mofuma’li.” ’Me ha ke_ke tsebe; ka se ke ka
emela mosali eo.
109 Ka tsamaea hantle ke theosa ka holo, le moifo oa ka o
nts’etse morao. Eitse ha ke bula monyako ka ho le letona la
holo, ntlu e kholo, ea khale ea mahaeng, ho bula monyako, ke
moo ho na le bosehla ba litaba^kapa lipampiri tse ts’ehla
leboteng, litlhaku tse khubelu, lets’oao, “Molimo a
hlohonolofatse lelapa la rona;” bethe ea khale ea koporo; kitifa
ea setofo e ka letsohong la ka le lets’ehali. ’Me ho na le moalo o
monyenyane o beiloeng mono, ngoanana enoa ea ts’oanang le
moshanyana a robetse ho oona.
110 Joale ntho e ’ngoe ea etsahala. Ke ne ke eme khoneng ea
phaposi, ke shebile ’mele oa ka o e-ea betheng eo. ’Me ka beha
matsoho a ka mpeng ea hae, hantle kamoo Morena a boletseng
kateng. ’Me ha ke etsa joalo, eitse ha Mof. Nail a kena ka
phaposing ’me a bona seo, a ea fats’e fulurung, hape, a akheha.
Ke motho enoa ea batlang a fokola, ’me a akheha fulurung,

hape. ’Me Moena Nail a leka ho sebetsana le eena. Le Moena
Jim oa khale a eme mono, ho re, “Ho bokoe Morena,” a ntse a
kopantse matsoho a hae, ha eba u tsebile kamoo a na a entse
kateng. ’Me ka hona eaba ke ntse ke shebile hoo, ’me ka bona
hoo.
111 ’Me ka bea matsoho a ka holim’a hae, kapa holim’a mpa ea
hae, tjena. Ka re, “Morena, ke etsa sena ka taelo, ea seo ke
nahanang e le sona, seo Molimo a ntaelang ho se etsa.” ’Me ka
eona nako eo, a qalella ho lla, a ba a tlolela holimo.
112 ’Me ba sa tsoa phahamisa Mof. Nail ka maoto. A se a
phaphame, ho akheheng ha hae.
113 ’Me eare ha ngoanana a tlola a tsoa betheng, leoto la hae la
pijama la phahama ka leotong le letona, hantle feela kamoo e
bonts’itsoeng ponong. ’Me lengole le chitjana leo la ngoana ke
leo, bakeng sa moshanyana.
114 ’Me Mof. Nail a boela a nyebella, hape. U a bona? A
akheha. E le khetlo la boraro leo a ntse a akheha.
115 ’Me ngoanana eo a tsoa mono, ka phaposing eo. ’Me a kena
phaposing ea hae ea ho apara, a ntse a lla, ’me a apara mose oa
hae oa kimono, a tsoa a khutla, a ntse a kama moriri oa hae.
Ka ntho ea hae^ka kholof-^’Me letsoho la_la hae le leng
le ne le shoele bohatsu, le lona, ka lehlakoreng le letona. A
kama moriri oa hae ka letsoho leo le holofetseng.
116 O nyetsoe, o na le sehlopha sa bana. Lebitso la hae, ha ke
tsebe lebitso la hae joale. Empa ke boNail, leha ho le joalo,
mang le mang a ka u bolella, Harold Nail.
117 ’Me lipono tseo ke ’nete. [Sekheo lebanteng_Mong.] Nka
beha ntho eo ka ba ka u isa bathong ba ka etsang livolumu tsa
libuka tsa lintho tse joalo tse etsahetseng. Joale, hoo ke ’nete,
Moena Vayle.
118 Ketla hloleha; ke motho. Ke mohlolehi, le ho qaleng, ’me ke
phapanyetso e fokolang ea mohlanka oa Kreste.

[Sekheo lebanteng_Mong.]
119 [Moena Vayle o re, “Ak’u pelete Merrel?”] M-e-r-r-e, bo l
ba babeli. [“Ke itse ke oona ao mono. Ee.”] Na ke pheto a leng
teng, ana joale? [“Nail e ne e le N-e-i-l?”] N-a-i-l. [“Brace, B-r-
a-c-e?”] B-r-a-c-e, Ad, Ad Brace. [“Joale ke nahana kea ts’oere
kaofela. Motsotso feela. Graham Snelling?”] Graham, G-r-a-h-
a-m. [“Ke ’n’ mono.”] S-n-e bo l ba babeli, i-n-g. [“Oh,
Snelling. Joale re e ts’oere.”] `

